
Apegquteqaatigisannut qujanaq, taakku ataatsimoortillugit ataani akissavakka.

Apeqqut 1. Atuartitsissutit maannakkut-inuusuttut ilinniaqqiffiini
atorneqartartut tamarmik kalaallisuunngorlugit nutsernegarnissaat ganoq
akegassava (GU ilaalu ilanngullugit?

Apeqqut 2. Inuusuttut ilinniaqqiffiini atuartitsissutit nutsernegarnissaannut
ukiumut aningaasartuutit ganormita amerlatigisussatut Naalakkersuisut
nalilerpaat, suut tamarmik kalaallisuunngortinneqartassappata? (Apeqqut
manna apeqqutigineqarpoq atuartitsissutinik nutaanik ukiut tamaasa
pisisoqartalertariagassammat) .

Apeqqut 3. Naalakkersuisut qanoq eqqarsarpat nutserinermut
aningaasartuutit aningaasalersornissaat eqqarsaatigalugu?

Apeqqut 4. Apeqqutinnut normu 025/2017-mut akissummi erserpoq,
iinniartitsisunngorniarfimmi atuartitsissutit maannakkut atornegartut
nutserneqassappata 43 millioner koruuninik akeqassasoq. llinniarfinni allani
ganormita aningaasartuuteqartogassava? (Akissummi ilinniarfiit -
ataasiakkaarlugit immikkoortiteqqunegarput).

Apeqqut 5. Naalakkersuisut tamarmiullutik nalilernerlugu,
isumatusaarnerusoq ilinniarnermut atatillugu atuartitsissutit tamarmik
kalaallisuunngortinnegarnissaat, "Sulissutigineqassasoq kalaallisuinnaqg
ogaasillit ilinniarsinnaalernissaat pillugu" Naalakkersuisut takorluugaat
piviusunngortikkumallugu? (Naalakkersuisogatigiit isumaqatigiissutaannit
tigusaq).

Apeqqut 6. Aallagqaammut ilinniakkat sorliit ineriartortissallugit
Naalakkersuisut pingaarnerutinniarpaat, kalaallisuinnaq oqaasillit
ilinniarnerminnik naammassinnittalernissaat periarfissinniarlugu?

Akissuteqaat: Kalaallit Nunaanni arlalinnik ilinniarfeqareerpoq, kalaallisuinnaq
oqalulluni, assersuutigalugulu gallunaatut tuluttullu oqaluttanngikkaluarluni,
ilinniarfiusinnaasunik. Tamanna assersuutigalugu sanasutut ilinniarnermut
aamma peqgqissaanermik ilinniakkanut sivikinnerusunut arlalinnut atuuppoq,
ilinniartitsisut pikkorissut marluinnik ogaasillit tamanna periarfissaatilermassuk,
naak ilinniartitsinermi atortut annermik gallunaatuujugaluartut. Periarfissat
taakku Naalakkersuisut tapersersortuarumavaat ineriartortikkusullugillu.
llinniakkanilu arlalinnissaaq — annermik ilinniakkani ingerlaqqiffiusuni —
kandidatinik atorfeqarfiusariagartuni piumasaavoq ilinniakkaminnik
naammassisut ogaatsinik arlalinnik ilisimasaqarnissaat, soorlu tuluit gallunaallu
oqaasii.

Naalakkersuisut anguniagaraat innuttaasut kalaallisuinnaq ogaasillit
ilinniagagarnissaminnut periarfissarissaarnerunissaat. Taamaammat ilinniarfinni
allani aamma periarfissaq tamanna eqqunneqarsinnaanersoq
misissorneqarpoq. Naalakkersuisulli ilisimavaat inuttagarniarnikkut
aningaasaqarniarnikkullu nukissanik maanna piginngisatsinnik
piumasaqaateqassasut. Taamaaliortogassappat inuttut aningaasaqgarnikkullu
nukissatigut sillimmatit maanna piginngisagut pisariagassapput.

llinniarfiit namminneq isummerfigisussaavaat, ilinniartitsinermi atortussatik
nutsertinniarnerlugit. llinniarfiup ilinniartitsinermi atortussat nutsertinnissaat
kissaatigippagu, kissaatigisaat asuliinnaanngitsutut isigisariagarpoq
taperserneqarlunilu, taakkumi tassaapput ilinniartuutimik pisariaqartitaannik
ilisimasagarnerpaat.

Maanna isumaganngilanga naapertuuttuussasoq imaluunniit
periarfissaqassasoq, Kalaallit Nunaanni ilinniarfinni tamani ilinniartitsinermi
atortussat nutsertinnissaannut aningaasartuutaasussat
immikkuualuttukkaarlugit nassuiaasiornissaat. Paarlaallugu innersuukkumavara
§ 37 tunngavigalugu apeqqummut 2017-025-mut atatillugu assersuusiara,
matumanilu ilinniartitsisussanik ilinniartitsineq assersuutaatillugu pineqartup
ganogq isikkogarsinnaaneranut.

